
«Հայաստանի Հանրապետության ներդրումային քաղաքականության հայեցակարգին և հայեցակարգից բխող միջոցառումների ժամանակացույցին հավանություն տալու մասին» Հայաստանի Հանրապետության կառավարության արձանագրային որոշման նախագծի վերաբերյալ շահագրգիռ մարմինների առարկությունների և առաջարկությունների

	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.


	ՀՀ գյուղատնտեսության նախարարություն
2015-09-03

05/14891-15
	Խմբագրել Նախագծի «Ներածություն» բաժնի «Կանաչ զարգացում» կետը, մասնավորապես «սոցիալական արդարության հաստատման» բառերը փոխարինել «սոցիալ-տնտեսական զարգացման» բառերով, իսկ նույն կետի գ) ենթակետում «ստանդարտների և պրակտիկայի» բառերը փոխարինել իրենց հայերեն համարժեքներով` «չափանիշների և փորձի» բառերով,
	Ընդունվել է
	Կատարվել է համապատասխան փոփոխություն:

	
	
	Նախագծի «Ներդրումային քաղաքականության սկզբունքները» բաժնի վերջին կետում «Կրկնակի հարկումից խուսափում» բառերը փոխարինել «Կրկնակի հարկման բացառում» բառերով,
	Ընդունվել է
	Կատարվել է համապատասխան փոփոխություն:

	
	
	Նախագծի 4-րդ միջոցառման շրջանակներում դիտարկել ոչ միայն ներդրողների մտահոգություններին և բողոքներին արձագանքման, այլ նաև ներդրումներ իրականացնելու ցանկություն հայտնած անձանց և ներդրողներին հանրապետության ներդրումային միջավայրի վերաբերյալ (օրենսդրություն, արտոնություններ, սահմանափակումներ, գործունեությանը ներկայացվող պահանջներ և այլն) հասանելի տեղեկատվության տրամադրման և իրազեկության բարձրացման, ինչպես նաև գործունեության կազմակերպման համար գործուն աջակցության մեխանիզմների ներդրումը:
	Ընդունվել է
	Կատարվել է համապատասխան փոփոխություն:

	2.
	ՀՀ ֆինանսների նախարարություն

2015-09-03

05/15262-15
	Հայեցակարգի նախագծի որոշ բաժինները խմբագրել այնպես, որ առաջարկվող արտոնությունները չվերա​բերեն մասնավորապես, հարկային արտոնությունների տրամադրմանը:
	Ընդունվել է մասնակի
	Հայեցակարգում նշված արտոնությունները չեն վերաբերում միայն հարկային արտոնություններին: Յուրաքանչյուր կոնկրետ դեպքի համար, այդ թվում` ներդրողների կողմից առաջարկվածի վերաբերյալ կկատարվեն լրացուցիչ վերլուծություններ, կկազմակերպվի քննարկում, այդ թվում` ֆինանսների նախարարության ներկայացուցիչների հետ, և կընտրվի ամենաարդյունավետ տարբերակը:

	3.
	ՀՀ տարածքային կառավարման և արտակարգ իրավիճակների նախարարություն

2015-09-03
3201/14902-15
	Առաջարկություններ և դիտողություններ չկան
	Ընդունվել է ի գիտություն
	

	4.
	ՀՀ տրանսպորտի և կապի նախարարություն

2015-09-02

05/14776-15
	Առաջարկություններ և դիտողություններ չկան
	Ընդունվել է ի գիտություն
	

	5. 
	ՀՀ էներգետիկայի և բնական պաշարների նախարարություն

2015-09-01

 05/14750-15
	Առաջարկություններ և դիտողություններ չկան
	Ընդունվել է ի գիտություն
	

	6.
	ՀՀ արդարադատության նախարարություն

2015-09-11

05/15411-15
	Նախագծից անհրաժեշտ է հանել «Հայաստանի Հանրապետության կառավարությունը որոշում է» բառերը՝ նկատի ունենալով ներկայացված նախագծի բնույթը:
	Ընդունվել է
	Կատարվել է համապատասխան փոփոխություն

	
	
	Անհրաժեշտ է ապահովել նախագծով հաստատվող հայեցակարգի /այսուհետ՝ հայեցակարգ/ տեքստի համապատասխան համարակալումը:
	Ընդունվել է
	Կատարվել է համապատասխան փոփոխություն

	
	
	Հայեցակարգի համաձայն՝ որպես Հայաստանի ներդրումային ոլորտում պետական քաղաքականության հիմնական խնդիր նախատեսվում է ներդրումային միջավայրի բարելավումը, օրենսդրական դաշտի կատարելագործումը, ՀՀ տնտեսության մեջ ներդրումների՝ այդ թվում օտարերկրյա ուղղակի ներդրումների խթանումը: Այդ իսկ առումով հայեցակարգում անհրաժեշտ է նախատեսել «Միջոցառումների իրականացման ծրագիր», որով կսահմանվեն հայեցակարգից բխող կոնկրետ միջոցառումները, ինչպես նաև այն իրավական ակտերի ցանկը, որոնք պետք է նոր ընդունվեն, այն գործող իրավական ակտերը, որոնցում պետք է կատարվեն համապատասխան փոփոխություններ և լրացումներ, դրանց իրականացման ժամկետները, պատասխանատու կատարողները և ֆինանսավորման աղբյուրները: Այդ առումով նախագծի վերնագրում «ՀԱՅԵՑԱԿԱՐԳԻՆ» բառից հետո անհրաժեշտ է լրացնել «ԵՎ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ՑԱՆԿԻՆ» բառերը:
	Ընդունվել է
	Կատարվել է համապատասխան փոփոխություն

	
	
	Հայեցակարգում նշված ծանոթագրությունների տեքստերն անհրաժեշտ է նախատեսել առանձին կետի, ենթակետի կամ պարբերության տեսքով:
	Ընդունվել է
	Կատարվել է համապատասխան փոփոխություն

	
	
	Հայեցակարգի «Միջոցառում 1»-ի 1.3-րդ կետով նախատեսված «Գործողությունների պլան»-ի 3-րդ սյունակում և ամբողջ տեքստում անհրաժեշտ է ճիշտ նշել պետական կառավարման մարմինների անվանումները, մասնավորապես՝ «էկոնոմիկայի նախարարություն», «գյուղատնտեսության նախարարություն», «կառավարության» բառերից առաջ անհրաժեշտ է լրացնել «Հայաստանի Հանրապետության» բառերը՝ համաձայն «Հայաստանի Հանրապետության կառավարության կառուցվածքի մասին» Հայաստանի Հանրապետության օրենքի 1-ին հոդվածի պահանջների:

Նույն սյունակում «Հայաստանի զարգացման հիմնադրամ» բառերից հետո անհրաժեշտ է լրացնել «(համաձայնությամբ)» բառը՝ նկատի ունենալով Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրի պահանջները: 

Նույն դիտողությունը վերաբերում է նաև հայեցակարգի «Միջոցառում 2»-ի 2.1-րդ կետի «Գործողությունների պլան»-ի 3-րդ սյունակին, ինչպես նաև «Միջոցառում 3»-ի 3.4-րդ կետի «Գործողությունների պլան»-ի 3-րդ սյունակին:

	Ընդունվել է
	Կատարվել է համապատասխան փոփոխություն

	
	
	Հայեցակարգի «Միջոցառում 2»-ի 2.1-րդ կետում  խմբագրման կարիք ունի «տեղական տնտեսությանը կապելու ոլորտում»  արտահայտությունը:

	Ընդունվել է
	Կատարվել է համապատասխան փոփոխություն

	
	
	Հայեցակարգի «Միջոցառում 4»-ի 4.2-րդ կետի «Գործողությունների պլան»-ի 3-րդ սյունակից անհրաժեշտ է հանել «Արդարադատության նախարարություն» բառերը, քանի որ ՀՀ արդարադատության նախարարությունը համապատասխան միջոցառումների իրականացմանը մասնակցում է  իրավական ակտերի նախագծերի վերաբերյալ «Իրավական ակտերի մասին» ՀՀ օրենքով սահմանված կարգով պետական իրավական փորձագիտական եզրակացություն տալու միջոցով:

	Ընդունվել է
	Կատարվել է համապատասխան փոփոխություն

	
	
	Հայեցակարգի «Միջոցառում 4»-ի 4.2-րդ կետի «Գործողությունների պլան»-ի 3-րդ սյունակում «Օմբուդսմենի գրասենյակը» բառերն անհրաժեշտ է փոխարինել «Մարդու իրավունքների պաշտպանը» բառերով՝ նկատի ունենալով «Մարդու իրավունքների պաշտպանի մասին» ՀՀ օրենքի պահանջները:


	Չի ընդունվել
	Այս դեպքում խոսքը ներդրողների իրավունքների պաշտպանի մասին է:

	7.
	Հայաստանի արդյունաբերողների և գործարարների (գործատուների) միություն

2015-09-11

4273/15374-15
	Հայեցակարգում ընդհանուր առմամբ ճիշտ են բարձրացված խնդիրները և ընդունելի են դրանց լուծման միջոցները և գործողությունների պլանները, սակայն մտահոգիչ են դրանց իրականացման համար նախատեսված ժամանակահատվածները: Դրանց միջակայքն այնքան լայն է, որ ակամա հարց է ծագում, թե դրանք ևս հնացած չեն լինի ընդունման ժամանակ: 
	Ընդունվել է
	Կատարվել է համապատասխան փոփոխություն

	
	
	Թեև նախագծի «Ներածություն» մասում նշվում է, որ «աջակցելու են բարենպաստ ներդրումային միջավայրի ձևավորմանը` օտարերկրյա և տեղական ներդրումների համար լրացուցիչ խթաններ ստեղծելու միջոցով», սակայն նախագծի մնացած շարադրանքը ցույց է տալիս, որ մտահոգության թիրախը հիմնականում օտարերկրյա ներդրողներն են, իսկ տեղական ներդրողները մնացել են «լուսանցքում»: 
	Ընդունվել է մասնակի
	Սույն հայեցակարգի նպատակն է ստեղծել նախադրյալներ ներդրումային միջավայրի  բարելավման համար, ինչը կխթանի ինչպես տեղական, այնպես էլ օտարերկրյա ներդրումները: Միաժամանակ  հաշվի առնելով, որ ներդրումներին կարելի է վերագրել գրեթե ցանկացած ոլորտ` առևտրական, ֆինանսական, ֆիսկալ և այլն` հայեցակարգը և դրանից բխող միջոցառումները միջնաժամկետում իրատեսական և իրագործելի դարձնելու համար ցուցաբերվել է ավելի նեղ  մոտեցում ` առավել ևս, որ միջազգային հայտնի կազմակերպությունների զեկույցներում ներդրումային քաղաքականության ներքո ընկալվում է գլխավորապես օտարերկրյա ներդրումների խրախուսմանն ուղղված քաղաքականությունը:

	
	
	Թեև նույն «Ներածություն» մասում խոսվում է, որ մրցունակ միջավայր ստեղծելն ու պահպանելը պահանջում է համապատասխան օրենքի առկայություն և վերջիններիս ճիշտ կիրարկում, սակայն գործողությունների պլաններից և ոչ  մեկում դրա վերաբերյալ որևէ նշում չկա:
	Չի ընդունվել 
	Հայեցակարգի գործողությունների պլանով նախատեսված է կատարելագործել «Օտարերկրյա ներդրումների մասին» օրենքը, վերանայել ազատ տնտեսական գոտիների վերաբերյալ օրենսդրությունը, ինչպես նաև մշակել օրենք և դրանից բխող իրավական ակտեր պետություն-մասնավոր գործընկերությունը կարգավորող դաշտը բարելավելու համար, ինչն ի վերջո կհանգեցնի ավելի մրցունակ միջավայրի ձևավորմանը:

	
	
	Կարևորվում է «պետություն-մասնավոր հատված» գործընկերության զարգացումը և հատկապես համապատասխան օրենքի առկայությունը, սակայն դրա մշակման համար ակնկալվող ժամանակահատվածը, ինչպես նաև դրա վերջնական ընդունման համար հնարավոր «արարողակարգային» ձգձգումներն այնքան էլ հույս չեն ներշնչում, որ այդ օրենքը կծառայի իր նպատակներին: Կարծում ենք, որ դրա մշակման աշխատանքներում անհրաժեշտ է ներգրավել գործարար համայնքի ներկայացուցիչներին և դրա վերջնական ընդունման համար սահմանել հստակ ժամանակ:
	Ընդունվել է
	«Պետություն-մասնավոր հատված  գործընկերության մասին » օրենքը արդեն իսկ մշակվել է և շրջանառվում է: Մշակման աշխատանքներում ընգրկվել են նաև գործարար համայնքի ներկայացուցիչներ:

	
	
	Նախագծի «Միջոցառում 3. Ներդրումների խրախուսում» մասում նշված խնդիրների և դրանց լուծումների շարադրանքի և համապատասխան գործողությունների պլանի միջև ակնհայտ է անհամապատասխանություն` մասնավորապես դրանում տեղ չեն գտել սփյուռքի ներդրումային ներուժի ու նորարարական տնտեսության զարգացմանը միտված գործողությունները:
	Ընդունվել է
	Կատարվել է համապատասխան փոփոխություն

